
KŨMBÈNU KWA KISÌGO

KYA KABALÌLO

 Une ngulonda ukufumusya apa ukuti inyĩpúto syĩnu
syãlyãmúlìgwe, ngomano bo uswe twãli akabalilo kãko

une nãlyãndíle mu butumigwe, ifyĩnja fĩngi ifi fikĩndilépo.
Une ngabõmbàmo nasiku…Uswe itolo tukãbagìle nukwĩkasya-
pãsi abãndu. Nu kwãga ibĩngìlo-sya-fibonesyo na filifyõsa
ifĩngi, bãbagìle ukuyapo abãkufwãna pala pa sala ya butatu,
ukwĩsusya ubuyo bula lõsa. Abẽne ãngàli bikufĩmbilisìgwa
ukwĩgàla ifipata, bakãbagìle ukubĩtikisya abẽne nkati. Uswe
tukãbagìle ukuya kula mpaka pa yãbuhàno-na-ibili. Muketile?
Itolo maelifu bikõneléla ukufuma kulikõsa. Itolo…
2 Kangi une negile ikilo isyabumalikisyo ihano mu lukomano
lwabumalikisyo, kangi itolo nãyẽngíle ukusyungutila i Lisyu,
kwanda ukusyagania go maka nki i Lisyu lyãli nago. Muketile?
Panongwa yakuti, i Lisyu yo Kyala. Muketile? “Ku bwandilo
lyalipo i Lisyu, i Lisyu lyãli na Kyala, kangi i Lisyu ãli Kyala.
Kangi i Lisyu lyapeliigwe ukuya mbili nukwitugasya pakati
pitu.”
3 Lilino, Bahiburi 4 ãyobíle ikyo, ukuti “I Lisyu lya Kyala
lipyasye ukukindapo ukukinda u lũbo lwãlugènge kubili-
kosa.” Muketile? “I Lisyu lya Kyala lipyasye ukukindapo
ukukinda, kópe ukulasania pakati pa kifupa, kangi ukutumula,
kangi mmanyila-ngãni gwa minogono ga linogono, indumbula.”
Muketile? Ikyo kyo iki, i Lisyu lya Kyala.
4 Polelo linga kilipo ikyãbúpi kũko uswe tubagíle ukwihobola
twibene; kangi i Lisyu, Lyẽne, ili lyoKristi, Uyu yoLisyu, likwisa
mwa uswe, nu kumanya-ngãni amĩnogòno ga lĩnogonelo, bo
mũmo umwe mukibwẽne ikyẽne. Muketile? Bo bunyafu buki.
Polelo, ukukéta iki Umwene ãbombíle kangi injila iyi Umwene
atusayile uswe! Kangi polelo i…
5 Ikyo, une ngwipilika ikyo, ukuyenga ikyene ukusyungutila
i Lisyu lila ku kilo sina, itolo unko abãndu bitũgàsye
kimyemye, kangi polelo itolo ihobola, kangi u Mbepo Mwikemo
ikubakolelaga abandu nu kubomba ifindu panja nkilundilo.
6 Kangi polelo, ku namayolo agabumalikisyo, pamusi gwa
Ndungu ugu gwakindaga, une ngẽtìle lumo mwa ngĩndi
syalubũmbulusyo ingulumba-ukukĩnda une ngẽtilèmo siku mu
America. Muketile? Abene baali…Une nãtumile Billy kula
na makadi mia yumo, na Gene na mia yumo, kangi Leo na
mia yumo, kangi Roy na mia yumo, itolo ayabanisye amakadi
gõsa, ukufwana bamia bahano. Kangi polelo ukufuma pãpo

abẽne bãlikẽtíle i Lisyu ukwẽga ubukõlélo, kangi iki Ilyẽne
lyãbagíle ukubõmba, polelo ukwitugasya palapala pa Lisyu lila
lilino, ukubatwala abene ku kigemo. Kangi une nãbabwéne
abanyãmbála na bakĩkúlu bikusopa ifyakwigemekesya
pakwẽnda fyãbo, na fyosa bo ifyo, nukubumbulusigwa bo abene
bakãli nukufika ku kigemo, itolo ukukéta. Muketile? I Lisyu
lya Kyala lyãbõmbìle lyãsõkìle pãnja, pãnja ukukĩndàmo mula,
nu kwĩsomeka Lyẽne mu Ndumi ihano sila, pamo Indumi sina,
mu ndumbula syabo, mpaka abene balitike Ilyene ni ndumbula
yabo yosa. Polelo, ikindu kyene iki abene bafimbilisigwaga
ukubomba, ko kuya nu luko lumo ulwakukolekesya kunini,
muketile, ikindukimo ikingi, kangi kyãli bwanaloli. Kangi
itolo mbimbibi bo abẽne bãtikaha i kigemo kila, abẽne
bãbũmbulusigwàga palapala pala pa kige-…itolo bo bakãli
abẽne ukufika ukukilania i kigemo.
7 Une ngusubila, bakundwe apa, umwe mwesa mummenye
Nkundwe Ed, Nkundwe Ed Hooper. Bule umwe? Ugwe kufuma
kuArkansas, pási pala? Umwene ályagene…Umwene áli na une
mfiyabo ifikindane ifya butumígwe bwakubwandilo. Umwẽne
alinkuti, “Iki kyãbonekága ngati kwa tubalilo twaiyolo,”
umwẽne alinkuti, “akabalilo kãko mũmo abẽne bãlisibíle,
ifyĩnja ifi fikĩndilépo.”
8 Kangi bãlipo abãndu aba bãli na mũlu-ga-kansa aba
bãli—bãli kila bo ulo, bikugomokela, bali kanunu. Mfwamaso,
gwamapuli, gwakinunu, u luko losa ulwa findu ifi u Ntwa
gwitu ãbombile. Siku nukufimbilisigwa ukupalamasya abandu.
I Lisyu likubuka panja ukubomba ikyene.
9 Polelo u Ntwa ãlimbele une i Ndumi iyi une ngulonda
ukuyoba ku kipanga, akabalilo kamo, akabalilo kãko une
ngugomokela, nguya nu lusako pamo. Une lõsa nĩkolènie.
Lilino une ngufimbilisigwa ukusõkapo kangi, kilabo, ngugũlila
u ndindwana uyu ukwisa. Kangi põpe bo ngãli une nukuya
ni kikwãma kyãngu mu nyũmba, ãlìpo u munduyumo pala.
Kangi une ngitugasya pási ukufuma lula, kifuki. Muketile? Une
ngabõmba nu kuyoba ku kikolo kyãngu ukufuma pãpo une
njĩle muno. Muketile? Kangi ikyẽne kyo—ikyẽne kyo naloliloli
lulũsanio. Kangi une ngufĩmbilisìgwa ukusũma isyĩnu syõsa
sya mwẽsa kuli une, nũmwe, ukuti u Ntwa isa kundũla une
ukwikolelela mmwanya.
10 Lilino…[Ubuyo busitakandu pa tepi—Nsimbi] Keta
unkundwe gwitu apa, naloliloli mbine, alambalele pa kitala iki.
Kangi uswe…
11 Umunduyumo ikwisa, nkanandi akabalilo kanini, kwa uswe,
ukubuka ku Louisville. Une ngulonda umwe mukukumbukila u
lwiputo, kãngi, unkikulu unnunu unnini, uyu, umwene akaya ni
fyinja kalongo-na-lwẽle mbukusi. Umwẽne yo mbasa, kangi u
ndĩndwána gwa Kikristi mu sukulu. Kangi abalindwana abangi

bãyobaga isya umwene, umwe mumenye, balindwana babili,
nukubabula abene mumo abene bãli, kyo kiyabo kya bumi nki
abene bapõndwàga, kangi mumo abene bikufimbilisigwa ukuya
nu bumi ngati bosa ba balindwana. Kangi undindwana yumo
abagíle itolo ukwitoga pamwanya pa ikyene. Uyu yumo uyũngi
ãli nu lwilũmbusyo, kangi umwẽne ĩpilikàga nalõli mbubĩbi
isya ikyẽne, kangi alinkũmilisya ukusõkapo, nu kuyõngelèla
kubutali kunyuma, kangi ikwilũmbùsya isya ikyẽne. Kangi
kubumalikisyo umwene ali nako ukubongotoka kwa bõngo.
Kangi abene…Umwene ali mbukyũnge bwa basyũtàno. Unna
nu gwĩse bikwĩsa, itolo pabupipi panãndi, ukufuma ku Crandall,
Indiana, ukubuka ku nyumba ya busyũtàno iyi kuko abene
bikugelaga ukuntuma umwene, ku Madison, kilabo.
12 Lilino, u—u ndindwana, kukayapo ukubongotoka
kwamumbili nu ndindwana. Umwene…Kikayapo nakimo,
mumbili. Umwene ali mpelelesye nkafu. Loli ikyene kikafu
fiyo ukulingania ikyene. Kangi ikyene naloliloli kikabagila
ukulinganisigwa. Iki ikyẽne kili, u mbepo gwãke ẽmbẽlìle.
Muketile? Lilino, ugwe—ugwe kufimbilisigwa ukunkola u
mbepo gwake nukuntwala umwene ukugomokesya ku buyo.
Muketile? Kilipo…
13 Mũmo, uswe tukindilíle ukuyoba apa, imilungu minandi igi
gikĩndíle, pa mũmo fikuti ulubãtiko lwa bũndu lukubõmbéla.
Mũmo fikuti filipo ifyakwĩpilikila fihano ifi ugwe kwĩngìla
mu mbili, kangi polelo imibũkàmo mihãno uswe tubãgìle
ukukikõlèla ikyẽne. Imibũkàmo mihano, bo ga—ga mabyẽbye,
ukwĩnogonèla, na fyõsa bo ifyo, uswe tukwĩngìlila mu mõyo.
Kangi polelo akabalilo kãko ugwe kwĩngìla mu mbepo,
yilipo umubũkàmo gumogwẽne ntiga, kangi ikyo kyo ukwĩsìla
mbwĩgàne-pagwĩmwène, iki kyo kikwãla ikyẽne kunyumamũno
u mũndu ãpelìgwe.
14 Ugwe ubagile ukwambilila Ikyene, pamo ugwe ubagile itolo
ukukileka Ikyene kibukege. Ugwe ubagile ukwitikisya Kristi
ukuya Mpoki, pamo itolo ndeke Umwene abukege. Kangi ugwe
ukãli uli pa Mpiki gula, ugu gumo ugwa Bũmi kangi gumo ugwa
bufwe. Umundu aligwesa ukuya ãbĩkìgwe pankyeni pa Mpiki
gula, kisita-ikyo Kyala ãngali ikuya nsitabugolofu ukumbĩka
yumo pala, kangi polelo kisita kumpa uyũngi yula ulusako
ulufwãnafwãne uku—uku sala ikitalusye pamo ikisobi. Kangi
gwesa gwa uswe ali nu lusako lula.
15 Kangi, mu ikyo, u mbepo, uswe tubagile ukubumbulusigwa,
pamo uswe tukabagila ukubumbulusigwa. Lilino, ikyene kikaya
nongwa yakuti kula kukaya…ukuti uswe tukabumbulusigwa
ukufwana na Kyala. Uswe tubõmbìle. Kabuno u lwitikano lo
lusita-kulõngìgwa. Kangi Umwẽne atalile ũlíle ulubũmbulusyo
lwĩtu. Polelo, ulubũmbulusyo lwĩtu luli—luli kwa uswe. Ulwẽne
lo lwĩtu. Lilino, ikyẽne kyo kali uswe twĩsa kwẽga ububũkàmo
ubu, ukwĩtìka ikyẽne; pamo ububũkàmo ubu, itolo ukusita

kwĩtìka ikyẽne. Lilino, yilipo itolo injila yimoyene yila iyi uswe
tubagile ukwenda mu Kuyapo kwa Kyala.
16 Lilino, u mwãna uyu, ummogi, u ndĩndwàna-mwinake
gwa mãma gwãke. Une, mwe…O, ãlisibíle ukuya yumo
mwa balĩndwàna-binangu. Umwẽne ãli nkĩkùlu nnini
unnunu, ãsõkìle ukufuma mu kãya kãnalòli akãndagìlo ka
Nazarene, akanyãfu akalĩndwãna akanini. Kangi umwene ali
nu nnyambala unnunu. Une nummenye umwene, yópe, naloliloli
kanunu, u ndumiana uyu ãlyẽgíle umwene. Kangi umwene
itolo panandi…Abene bikuswila a bãna bala ukumbombela
u Ntwa, nu kubabika abene mu sukulu. Kangi abene naloliloli
bãlĩmikígwe mwa Kristi, komma ukubomba ifindu ifi fisobi.
Loli pala ikyene kyãbũkíle.
17 Itolo pa bubongotoke bumo, itolo bo une ndi…nãkẽtìle itolo
utubalilo tunini tukĩndilepo, nu kukẽtèsya kangi ku ndumiana
unnini, ãli ni kĩndu kilakila, katikati. Kangi ku i…Uswe
twãbũkìle pãsi pala ikilo kimo, kwa Nkundwe Wright, kangi
Orville ãli itolo—itolo mbubongotoke bõsa. Kangi umwene,
umwe mumenye, akabalilo kako umwene ikugela ukumbopesya
une ukufuma mu nyumba; ukuya nnunu gwa mwĩnàke mũmo
Orville na une tuli, itolo nalõli ngati une nãbagìle ukuya gwĩse.
Une nãbẽgìsye u gwĩse nu nna, palikimo. Kangi umwene itolo
anyelaga mmwanya nu kukúta, “Sokapo apa! Sokapo apa!
Sokapo apa!” Muketile?
18 Lilino, iki uswe twãfĩmbilisìgwe ukubõmba kula kwãli
ko kubũka pãnja mu lukĩndi lwa mbepo nu kukola u
mbepo gwa ndumiana yula. Muketile? Ikindulũndìko kya
busulumanie bwisile ku ndumbula yake innini. Umwene yo
nkeke, kangi umwene aaketile fingi. Kangi itolo twãlintwele
umwene kulakula ukugomokela ku buyo kũko umwene abagíle
ukuya. Umwe muketile? Mmasiku manandi, umwene ãli—
umwene ãli kanunu mosa.
19 Lilino, ikyo kyo kindu kilakila iki ugwe kufimbilisigwa
ukubomba pa iki. Une nkibwene ikyene, kangi une mmenye
ukuti ikyene kyo kyabwanaloli. Lõli lilino, itolo…Une—
une ngusuma umwe mwẽsa ukwĩpùta lilino, ukuti—ukuti
Kyala isakundula une ukummwaga undindwana unnini uyu.
Panja pa buyo, kuko umwene akamanya kuko umwene aliko,
polelo ukuntwala umwene ukugomokela ku buyo bwake.
Ububũkàmo bula bukwĩsa ukwisila mu lwitiko. Muketile,
umwene akabagila ukuya nu lwitiko ku mwene. Umwene
akamanya kuko umwene aliko, pamo kalikosa. Muketile?
Ikyene—ikyene kikufimbilisigwa ukwega ulwitiko lwitu apa.
20 Kangi lilino, mu ikyo, gala amaka ga busyuke bwa Kristi,
aga Umwene atupele uswe u lusako. Kula ko kũko, ugwe,
mu njila yimoyẽne, i Lisyu lya Kyala likulasa untulwanongwa.
Kangi Ilyene likufimbilisigwa ukubuka ukukinda ubulumbilili

bwa Lisyu likubuka panja. Fyõbène une nãlondaga ukuyoba
akayabo kanini ulubunju ulu bo tukãli ukwiputila ababine.
[Ubuyo busitakandu pa tepi—Nsimbi]
21 Umwe mukukumbukila i mboniboni, pakaya patali mma,
u Ntwa ãlimbele une, umwe mumenye, ukufwana ukukéta u
Lubafu ulungi? Umwe mukukumbukila ulubunju lula akabalilo
kako une nãlĩnganiaga ukufwana nu Lubafu ulungi? Ena, ikyo
kyo kyabwanaloli.
22 Kangi i Lisyu lya Banyambala Ba Nongwainunu Yosa
yifumwĩsye akapango kala, kangi ukubika ikipĩcha pa nyuma ya
lyãni apa. Kangi akẽne kali nako akanini akakwĩngisyàmo pãsi
apa kũsi, akayabo akanini apa kũsi, kakuyoba isya butumigwe.
Iki, iyi yo kalatasi ya kĩsu-kyõsa yisĩmbìgwe mu njobelo nyĩngi
ingĩndàne. Kangi abene bapãgulìle i lyãni lyãpankyèni, kangi
ikyãkwanda, pa mboniboni yila. Muketile?
23 Kangi une ndinasyo isyẽne pamwanya apa, kangi une
ngunyonywa umwe ãngàli mukusalapo yimoyẽne, kangi umwe
mubagìle ukubala akẽne. Kangi ukufyuka…Une ngãmenye
balinga aba bikuyaga ukusuluka, a bakundwe, ulubunju ulu.
Kangi umwe, polelo, linga umwemukwãgìgwa ukutoligwa kimo,
ena, itolo bũka ku ofisi. Abẽne balinasyo isyẽne kula ku ofisi.
Kangi abẽne batulekile uswe tuli ni kibunganie kya fyẽne,
ukufwãna: “Umilisyaga ukugũtíla nkyẽne.” Muketile? Kangi
ikyo kyo kyõsa kili mu ndumbula yãngu. Fyosa ifi une mbagile
ukupilika, fyo, “Umilisyaga ukugũtíla nkyeni.” Itolo ukukinda
i—i kisõko kula kyo i—i Kisu ikinunupo. Kangi unko uswe
tukindilelége ukuguta mpaka uswe tukwãgána ni Kĩsu kila.
24 Lilino, une ngwinogona abẽne bali nalo apa ulusayilo lwa
unnini gwa Nkundwe Stricker kangi Kalumbu Stricker. Popãpo
ikyo…
25 Balinga aba bikubomba ikyo ukuya lilino, Kalumbu
Stricker? [Kalumbu Stricker ikuyoba, “Ntãndatu.”—Nsimbi]
Abĩnitu banini ntãndatu. Ako ko kanunu akakolo akanini.
26 Kangi popãpo abẽne bo…bãli ba misyoni bĩtu ukukilania
mu—mu Africa, lululu ulu, ukugomokéla. Kangi bõsa abãna
bãbo bo bamogi bĩnitu banini. Kangi une mbagile ukumbona
uyu yumo ali, yõpe, bo abẽne bikukatwãla akẽne pamwanya
ulubũnju ulu ku bubõmbelo bwalusayilo.
27 Ali kugu Teddy? Teddy, ngimba ugwe ubagìle ukwĩsa kuno
ku piano, itolo iminiti, umwanundumiana? Kangi—kangi unko
uswe tuyege nu lwimbo lwitu, ulwimbo ulunini, umwemumenye,
ulwimbo lula, une ngusubila, uswe tukwimba, Batwala Abene
Nkati. Ngimba uko kutalusya? “Batwala abene muno ukufuma
ku migunda gya mbibi.”
28 Kangi iyo yo, nongwa uswe tukukuba iki, panongwa yakuti
uswe, na fyõsa ifi uswe tubagìle, abapãpi, ko kutwãla abẽne ku
lusayilo. Uswe tukubapãgulíla abẽne kwa Ntwa nukubatwãla

abẽne nkati bo abẽne bakãli bafyẽle, ukuti abẽne balingĩsa
kuyõnga pãnja mu migũnda gila igya butulwanongwa. Batwala
Abene Nkati. Unko uswe itolo…Ngimba umwe mulumenye
ilwene, Teddy? Unko uswe itolo twĩmbe ilinandi limo ilya ilyẽne
lilino.

Batwala abene muno, batwala abene muno,
Twala abene nkati ukufuma ku migunda gya
mbibi;

Twala abene…
Linga alipo uyũngi yula, fiki, itolo twãla akẽne papapa

nkyẽni.
Twala banini bala kwa Yeso.
Batwala abene muno, batwala abene muno,
Twala abene nkati ukufuma ku migunda gya
mbibi;

Batwala abene muno, batwala abene muno,
Twãla abembéli bala kwa Yeso.

29 Nkundwe Stricker kangi Kalumbu Stricker, une
ngusyagania ukuti umwe mumenye iki ulwimbo lula
likusanusya, uku “batwala abene muno,” ukunyonywa kuli
mu ndumbula yako, ukugela ukutwala u ntagigwe kwa Yeso.
Ugwinu u bõnda unnini, linga akẽne kãbagìle ukufwa bo abẽne
kãkãli ukusayiligwa, pamo kilikyõsa ikingi, akẽne kapokìgwe,
mulimõsa, panongwa yakuti i Lilopa lya Yeso Kristi lyãbombíle
ikyo ku Kalvari. Lõli mu lukũmbusyo lwa bwẽndelo Bwãke
ubukulumba ubwapakisu, akabalilo kãko Umwẽne ãlãmbalìke
amaboko Gãke pa bakeke bala kangi alinkuti, “Baleka abene
ukwisa kwa Une,” fyõbène umwe mukuntwalaga u mwãna
ulubunju ulu. Kangi ukubĩka ulusũbìlo mwa uswe, ukuti uswe
tubagìle ukwĩputíla ulwĩputo lwa lwĩtíko, kuli unkeke yula, mu
lusayilo lwa bũmi bwãke kwa Kyala.
30 Ngimba ingamu yake yo fiki? [U tãta ikuyoba, “Marilyn
Madge Stricker.”—Nsimbi] Marilyn Madge, Marilyn Madge
Stricker. Ngimba akẽne kakusi bulebule? [U mãma ikuyoba,
“Imyẽsi kalongo-na-mitatu.”] Imyẽsi kalongo-na-mitatu.
Apãpígwe mu Africa, ngimba, uko kutalusya? [“Ena.”] Ena,
ngusuma, linga aliko yumo kilabo, akanini kamo aka kali
yaga gwa misyoni ukukilania kula, mu migunda kuko umwene
ãpapígwe. Kangi u—u mwãna ummogi unnini. Ngimba ugwe
kwisaga, Nkundwe Neville?
31 Kangi, Marilyn. O, mwe! Une akabalilo kõsa mbaganile
abinitu abanini aba. Ngimba uyu akaya mwinitu unnini
ummogi uyu? Ngimba ugwe kubombaga bulebule? Ngimba ugwe
kubombaga bulebule? Unko uswe twinamisye imitu gyitu. Une
ngulonda ugwe, bika amaboko gãko pa mwene.
32 Tãta gwiitu Gwakumwanya, uswe tukutwaala kwa Ugwe
unnini Marilyn Madge Stricker, uyu unganigwa u mwãna unnini

uyu ãpãpìgwe pa migunda ga misyoni, akabalilo kãko u bwĩte
bwãbũkàga nubukafu. Une ngusuma ukuti Ugwe kusayaga u
mwãna uyu. Mwi Bangeli, abene batwele kwa Ugwe abanini bo
bala. Ugwe gwabikaga amaboko Gãko pamwanya nu kubasaya
abẽne, ulinkuti, “Baleka abãna abanini bĩse kwa Une, kangi
ukubakãnisyaga abẽne mma; kabuno u luko ulu lo Kitangalala
kya ku Mwanya.”
33 Unna nu gwĩse bikubĩka akẽnemu ngõngi syĩtu, umwĩsyùgu.
Uswe, nu lwĩtíko, tukufyuka amafyũkìlo, kula, ukukabika akene
mmaboko Gako, nu lwitiko. Sayaga ubumi bwake. Mpapo
umwene ubumi bwake butali, Ntwa. Umwene ali yaga mwana
gwa Kyala. Umwene alikubombelaga Ugwe nu ubumi bwake
bosa, undisi guligõsa gwa bũndu bwãke, ukuya mbombi gwa
Kristi. Tupaga ikyene, Tata. Nsaye u gwĩse na nna, abakundwe
bãke abanini na bakalumbu. Balikulaga mmwanya, bõpe,
nukuya kikolo kyalwimiko ku bubombelo bwa Kyala.
34 Tata, uswe tukumpa Marilyn Madge kwa Ugwe, mu Ngamu
ya Yeso Kristi, ku bumi bwa bubombelo. Nsaya umwene, kangi
ugwise, kangi unna, na baganigwa bake. Kangi abẽne baliyaga
bũmi butali, imyũmi imihobofu mu bubombelo Bwãko. Mu
Ngamu ya Yeso. Ameni.
35 Kyala akusaye ugwe, Nkundwe Stricker. Kyala akusaye
ugwe. Isayo pa nkĩkulu unnunu unnini.

Ndaga ugwe, Teddy, ndumiana.
36 Une mbaganile a bãna banini. Bule umwe?
37 Balinga bakãpilikemo siku imboniboni uNtwa ãlimbele une?
Unko uswe tukéte amaboko ginu mmwanya, aka siku. Nkundwe
Neville, ugwe uli nalyo ilibuku ilinini pala, lumo, lumo ugwe
ubagìle itolo ukubala ilyẽme kuli abẽne papapa apa, itolo kuli
akabalilo akakõnge pamo tubili. Une ngwitika ikyene…Itolo
papapa apa, linga ugwe kulonda.
38 [Nkundwe Neville ikubala ukufuma i February 1961 Lisyu
Lya Banyambala Ba Nongwainunu Yosa—Nsimbi]

[Ulubunju lumo une nãlãmbalèle pa kitala kyãngu.
Une nãsumwìke itolo ukufuma ku tulo, kangi une
nãbĩkìle ifiboko fyãngu kunyuma kwa mutu gwãngu
nu kwĩhobola nu mutu gwãngu pa pĩlo. Polelo une
ndinkwanda ukuswiga iki ikyene kisakuyaga bo ku
Lubafu ulungi. Une ndinkusyagania ukuti une nikele
fiyo ukukindapo sinda gwa bumi bwangu linga une
ngwitugasya ukuya nkangale bo bandu bangu, kangi une
nãlõndàga ukubõmba fĩngìpo kwa Ntwa bo ngãli une
ukusõkàmo mbũmi ubu.]
[Une ndinkupilika i Lisyu likuyoba: “Ugwe gwe

kwãnda itolo! Gũta ubwĩte! Umilisyaga ukugũtíla!”
Bo une ndãmbalèle pala ngwĩnogonèla a masyu, une

ndinkwinogona ukuti une itolo ninogonelaga ukuti
une nãpílìke i Lisyu. Kãngi i Lisyu lyãyobìle: “Gũta u
bwĩte! Unko nduko! Unko nduko!” Ngãli ngwĩlàmwa,
une nĩnogonàga ukuti lumo une nãyobìle amasyu gala
nĩmwène. Une ndinkubĩka imilomo gyãngu pakati pa
mino gãngu nukukoleléla ikiboko kyãngu pamwanya pa
ndomo gwãngu kangi ndinkupilikisya. I Lisyu lilinkuyoba
kangi: “Itolo umilisyaga ukugũtíla! Linga ugwe gwãmenye
itoloiki kyo kili kubumalikisyo bwa nsebwe!” Une
ndinkufwãna ngupilika ubwĩmbìlo na masyu ga lwaiyolo,
ulwĩmbo ulwĩsibilìgwe:]

[Une nisyukile kangi nsulumenie, kangi une
ngulonda ukumbona Yeso,]

[Une ngulõnda ukupilika amabangala
agakukiloboko gala gikukuba,]

[Ikyẽne kibagìle ukwẽlusya i njila yãngu ni
kumasya isyalutẽnde syõsa;]

[Ntwa, unko une ngẽte ukukĩnda ikisĩgo kya
kabalilo.]

[Polelo i Lisyu lilãlusísye: “Ngimba ugwe kulonda
ukukẽta itolo ukukĩnda ikisĩgo?” Une nãlyamwile: “Ikyene
kikundulaga une fiyo!”]
[Iki fyãbonike une ngabagila ukuyoba. Kali une nãli mu

mbili pamo panja, pamo kali ikyene kyãli kyakusanuka,
une ngamanya, lõli ikyẽne kyãli kikĩndàne ni mboniboni
yiliyõsa une njĩlèmo nayo siku. Une nãbagíle ukukẽta
ubuyo ku iki une nãlyẽgígwe kangi une nãbagíle ukwĩbona
nĩmwéne ndãmbalèle kunyuma pamwanya pa kitala
kyãngu. Une ndinkuti: “Iki kyo kindu kihesya!”]
[Bãlìpo imbalilo ingulumba isya bãndu kangi abẽne

bãlisíle ukubopa ukumbonia une, bikukúta: “O, u nkũndwe
gwĩtu umpala!” Ikyãkwànda bãlĩsìle abakĩkùlu abakeke,
nkabonekelo mu mbwandilo bwa malongo-mabili gãbo,
kangi akabalilo kako abene bikũnyũbatila une abene
balinkuti: “U nkũndwe gwĩtu umpala!” Abanyãmbàla
abakeke, mbulãngàle bwa bũnyãmbàla ubukeke, na mãso
gãbo gikumulika bo ndõndwa pa kilo akãngìsi, na mĩno
gabo ukuya mẽlu bo sangalabwe, balinkunyũbatila unne,
bikuyoba, “U nkũndwe gwĩtu umpala.”]
[Polelo une ndinkukẽtésya ukuti une, nĩne, ndinkuya

nkeke kangi. Une ndinkwikẽta nĩmwène pala nu kusanuka
nu kukẽta kunyuma ku mbili gwãngu unkãngàle
gulãmbalèle pa kitala ni fiboko fyãngu kunyuma ku
ntu gwãngu. Une ndinkuti: “Une ndikupilikisya iki!”]
[Mũmo une nãlyãndíle ukugela ukupilikisya ku buyo

kũko une nãli, une ndinkwanda ukusyagania ukuti
kukãliko nayumo mmayolo na kilabo kula. Nayumo

abonekága ukuya nkatale. Bo ikilũndìlo kya bakinda
bamogi abakĩkùlu abekeke une ngẽtilèmo siku bãsopàga
ingõngi syãbo ukusyũngutìla une, une ndinkwãga kwãliko
lwẽne lu lulagano ulukulumba ulu lwãnjefukilaga une
kangi nakumo ukunyonywa kwambili bo mu kayĩlo ka
bũndu. Une nãkẽtesìsye abakĩkùlu abatubwa aba bõsa
bãfwèle inywĩli syãbo ukusuluka ku misana gyãbo kangi
i sketi syãbo syabũkàga pãsi ku njayo syãbo.]

[Ukufuma pa iki, Hope, unkasi gwangu ugwakwanda,
alinkunyũbatìla une, nukuyoba: “Nkundwe gwangu
umpala!” Polelo uyũngi unkĩkùlu untubwa
alinkunyũbatìla une kangi Hope alinkusanuka nu
kummũbatìla u nkĩkùlu untubwa yula. Une ndinkuti:
“Une ndikupilikisya iki. Iki kyo kindukimo lõsa kikĩndáne
ukufuma ku lugáno lwĩtu. Une ndikulõnda ukugomokela
ku mbili unkangale gula pa kitala.”]

[Polelo i Lisyu lilinkuyoba kwa une: “Iki kyo iki ugwe
gwalumbililaga ukuti u Mbepo Mwikemo yo ali! Iki kyo
lugáno ulupelelesye. Nakimo kibagíle ukwingila Kuno
kisita ulwẽne!”]

[Ukukõnga une nãlyẽgìgwe mmwanya nu kutũgasigwa
pa buyo ubwa pamwanya. Mõsa ukusyũngutìla une syãli
mbalilo nyĩngi sya banyãmbàla na bakĩkùlu mu bulẽnge
bwa butubwa. Abẽne bãkutága, nu buhofu: “O, unkundwe
gwĩtu umpala, uswe tuli basangalufu fiyo ukukubona ugwe
apa!” Une ndinkwinogona: “Une ndikugogwa injosi mma,
kabuno une mbagile ukubabona abandu aba kangi une
mbagíle ukukẽta u mbili gwãngu gulãmbalèle kunyuma
kula pa kitala.”]

[I Lisyu lyãyobile kwa une: “Ugwe umenye ikyene
kisĩmbígwe mu li Bãngéli ukuti abasololi bãbũnganisìgwe
na bãndu bãbo.” Une ndinkuti: “Ena une ngukumbukila
ikyo mu Masimbo, loli bakayapo bingi aba a baBranham.”
A Masyu galinkwãmùla: “Aba bakaya baBranham mma.
Aba bo bapinduki bãko, aba ugwe gwãlongosísye kwa
Ntwa. Bamo mwa bakikulu aba ugwe kwinogona
bali bakeke fiyo kangi bamogi bãkindilepo ukukinda
ifyinja malongo-mahano-na-mana akabalilo kako ugwe
gwabalongosisye abene kwa Ntwa. Fyõbène abene
bikukúta panja, ‘Nkundwe gwangu umpala!’” Polelo
ifilundilo filinkukũta palikimo: “Linga ugwe ukãbũkíle
panja ni Nongwainunu, uswe angali tukaya kuno!”]

[Une nalindalusisye: “O, ali kugu Yeso? Une
ngulonda ukumbona Umwene!” Abandu balinkwãmùla:
“Umwene ali itolo pamwanyapo panini. Ilisiku limo
Umwene isakwisaga kwa ugwe. Ugwe gwãtumigwe
ukuya ndongosi, kangi akabalilo kako Kyala ikwisa,

Umwene isakukulõnga ugwe ukufwana nu bumanyisi
bwãko.” Une ndinkundalusya: “Ngimba Pauli na Peteri
bikufimbilisígwa ukwima u bulongi ubu bõpe?” Ilyãmulo
lyãli: “Ena!” Une ndinkuti, “Une ndumbilíle ifi abene
bãlumbilíle. Une ngãlyẽpwikèko ukufuma ku Kyene
ukubuka ku lubafu lumo pamo ulungi. Pãpo abẽne
balyõsísye mu Ngamu ya Yeso, une nãbombíle nĩne;
kũko abẽne bãmanyísye u Lõsyo mwa Mbepo Mwikemo,
une nãbõmbíle nĩne. Kilikyosa abẽne bãmanyísye, une
nãmanyísye, nĩne.”]

[“Uswe tumenye ikyo,” abandu balinkulila, “kangi
uswe tumenye ukuti uswe tukugomokelaga ku kĩsu
na ugwe utubalilo tumo. Yeso isakwisa nu kukulonga
ugwe ukufwana ni Lisyu ugwe ulumbilile uswe. Polelo
ugwe kwisakututwãla uswe ku Mwẽne, kangi twẽsa
palikimo uswe twisakubũkága ukugomokela ku kĩsu
ukuya bũmi bwilanabwila.” Une ndinkusuma: “Ngimba
une ngufĩmbilisya ukugomokela ku kĩsu, lilino?” Abẽne
balyãmwíle: “Ena, lõli umulisyaga ukugutila nkyeni!”]

[Mũmo une nãlyãndíle ukwẽnda ukufuma ku bumogi
bula, u buyo bwabuhobofu, bo mumo kubutali amaso
gangu gabagile ukuketa, abandu bisaga kwa une
ukunyũbátìla une, bikukuuta: “Nkundwe gwangu
umpala!”]

[Mbimbibi itolo une nãgomokìle pa kitala kangi. Une
ndinkuti: “O, Kyala, ndula une! Komma nasiku ukundeka
une ndekelesyengeko ni Lisyu. Unko une nĩtũgásye
ukutalula pa Lisyu. Une ndikupãsya iki aligwẽsa uyungi
ikubõmba,Ntwa, unko une ngutége nkyeni ku bumogi bula,
u buyo bwabuhobofu!”]

[Une ngĩndìle ukupilikisya ukukĩndàpo siku mbũmi
bwãngu ukuti ikyẽne kisa kwẽga u lugano ulupẽlelèsye
ukwĩngìla u buyo bula. Kakãlìko a kabini nakamo, nabumo
ubukatale, nabumo ububine, nabumo ubukãngale, nabumo
ubufwe. Bwẽne bu bumogi nu buhobofu ubwapamwanya!]

[Kilikyosa iki ugwe kubomba, bika palubafu kilikyosa
ikingi mpaka ugwe kulwaga u lugáno ulupelelesye!
Ingilaga kuko ugwe ubagile ukugana aligwesa, yope nu
ndugu aligwesa. Kali linga indege yikukusenyenda, injasi
yikumwekuka, pamo indusu sya ndugu sili pa ugwe, ifindu
ifi fikaya ni mbõmbo: yaga nu lugano ulupelelesye!]

[Linga ugwe ukapokigwa, itikisya Yeso Kristi ukuya
Mpoki gwako lilino! Linga ugwe ukosigwa mmisi, yaga
mõsígwe lilino! Linga ugwe ukalyãmbilíle u Lõsyo mwa
Mbepo Mwikemo, ambilíla ikyene lilino! Gutilaga nkyẽni
ku lugano lupẽlelèsye lula ulu lwĩsa kukwẽga ugwe ku bula

ubumogi kangi ubuyo bwabuhobofu ku mbénu kwa kisĩgo
kya kabalilo!]

39 Ndaga ugwe, Nkundwe, panongwa ya ikyo. Ikyo kyo…Une
ndinkwinogona, lumo, mwe bamo ba umwe mubagile ukwisa
ukubala ikyene. Kangi linga ugwe ukaya nalyo ilibuku ilinini,
fiki, ugwe ubagile ukuya nalyo ilyene.
40 Polelo ku i, kulakula kũsi kwa lyãni, umwẽne ãtẽndìke
akasomekelo akanini ukufwana nu butumigwe pala. Ngamanya
ukuti kali umwemwãketesísye ikyẽne pamomma, palapala pãsi,
ukufuma pãpo umwemukubala ikyo. Palapala pasi, akĩngisyèpo
akanini. [Ubuyo busitakandu pa tepi—Nsimbi]
41 Lilino, ikyo kikubuka kifuki mu njobelo yiliyosa pasi
pa kumwanya, umwe muketile, uku—uku ukubaligwa
ukusyungutila ikisu.
42 Lilino, “Fiki—fiki…” ena, ugwe kuyoba, “ngimba ugwe
ubagíle ukuyoba fiki ikyo, Nkundwe Branham, bo ugwe ukãli
kukwĩputíla ababine?”
43 Iyene yo nongwa ya iki: ukuti uswe tubagile ukumanya
ukuti ingelelo syitu sikaya paitolo mma. Muketile? Uswe
tukufimbilisigwa ukusegelela kwa Kyala ukwisila mu nkolofwa
gula ugwa lugano nu lwitiko. Lwĩtíko lukwẽga uswe ku
nkolofwa. Ulugano lo lùlo lukutwẽgéla uswe nkati. (Nswaga
une.) [Ubuyo busitakandu pa tepi—Nsimbi]
44 Lilino, ngimba umwe mukwinogona ukuti Kyala abagile…
Lilino unko uswe…Lilino, ulwitiko lwinu lukufika pa buyo
lilino, ngimba umwe mukwinogona ukuti…? Ngimba umwe
mubagìle ukwĩnogòna fiki lilino linga syõsa mwa ngelelo isi i…
ikipãnga iki kangi ikubugutila iki ikya bãndu apa kibĩkilepo
panja, kuli i Kitãngalàla kya Kyala? Balipo bingi apa aba
mususìlwe a bana binu, kuli i Kitangalala kya Kyala. Balipo
bĩngi apa aba babũkíle kisita myẽnda, panongwa ya Kitangalala
kya Kyala. Balipo bĩngi bãbo bĩtogìle ukukĩndamo mu mibelo,
kangi bẽndìle kisita filato pa njayo syãbo, ukufika ku kipanga
apa, uko ko kutalusya, panongwa ya Kitangalala kya Kyala.
45 Ngimba umwe mubagìle ukwĩnogonèla u mwãti ukusĩngùla
i kifwãni ikikulumba, ikimogi, mpaka ikyẽne kyo kalyõto,
kangi polelo itolo nu kukilepulania ikyẽne mõsa? Pala pabagìle
ukuyapo ikindukimo ikisobi nu mwãti yula. Ngimba umwe
mubagìle ukwĩnogònela umwĩmbi ikusĩmba u lwĩmbo mpaka
ulwẽne lo kalyõto, kangi polelo itolo nu kulepulania ubwãke—
ubwãke ubwĩmbilo lõsa? Kilipo ikindukimo kitamisye numwãti.
Muketile? Kikayapo nakimo kisobile na Kyala. Kyala atikupela
ikindu bo iki, itolo ukulasulania ikyene nukusopela ikyene
panja. Ikyene kyo kya Kitangalala Kyake. Ikyene kyo kya
Lwimiko Lwake.
46 Gwẽsa gwa uswe ikukina ikiyabo mu kifwani iki kangi
mu lwimbo ulu. Uswe tuli fiyabo fya Kitangalala kya Kyala.

Kangi ikyo kyo, ukuti uswe tubagile ukukina ifiyabo fyĩtu,
akabalilo kosa aka uswe tukusyagania apa uswe tuli pabuyo-
na-pabuyo, yaga mbuyo ubu, kangi polelo syãla palapala pala
mbuyo bula. Kangi ubuyo bumo uswe tumenye, ikyene kili mu
lugano, panongwa yakuti ikyo kyo kikupela i picha.
47 Lilino, ikyene kyo kikafu akabalilo kako ugwe kukéta
imboniboni isi bo ulu, ni findu, ukupilikisya iki kyo—kyo kili
ku Lubafu ulungi. Une ngunyonywa une nãmènye. U nyãmbàla
ãbõmbìle aka akanini akãkwĩngisyàpo pãsi pala, ukuyoba ukuti
abasololi aba iyolo, mũmo abẽne bãsibwène imboniboni isi,
na fyosa bo ifyo, kangi mumo fikuti, umwisyugu, ukukindapo
na iki…Uswe tukabagíla ukupilikisya ikyẽne, lõli u Ntwa
atulekíle uswe ukugutilamo mu kila nukukibona iki kila kili.
48 Lilino, binangu, une ngãgonil’utulo mma. Kangi une, itolo
pakati pa umwe na une, kangi i kipanga iki apa, une ngãli
mu mboniboni. Une mmenye iki imboniboni yili. Bamo apa,
itolo indũngu gwãkĩndàga, bamo, bãli itolo bu bwĩngi bo
kalongo-katatu kõsa, i kilo, ikyẽne kyãbagìle ukuboneka. Umwe
mubagìle ukwĩnogonèla u busito ubu buli pa ugwe. Kikukupela
ugwe gwãlutẽnde, ena.
49 Bule lĩnga ugwe gwãbũkìle ku lukomano lumo bo ulo,
kangi itolo u bumelelìgwe, linga u lukomano lwãbũkìle kanunu
pamo mma, kyãli pa ugwe, itolo—itolo u bumelelìgwe? Ugwe
kufimbilisigwa ukwamula u ndumbilili gwesa, ililãlúsyo lyosa,
kyõsa kilikyosa. U lukomano lukubũka kanunu pamo mma,
ikyẽne kikulãmbalàla itolo u bumeleligwe pa ugwe, gwĩmwène.
Kẽta iki kila kyãbagìle ukubõmba kwa ugwe.
50 Kangi balipo bamo mwa babõmbelalumo bãngu, itolo
bikũlisya itolo ababũku, na fyõsa bo ifyo, bikuya bãlutende
fiyo, abene bikufimbilisigwa ukubuka ku kãya, muketile,
ukulambalala pási, bakabagila ukwisa ku kipanga ikilo kila.
Mwe! O, ikyẽne itolo kibĩbi. Ngati umwanundĩndwàna-unko
gwãngu, unganigwa unnini undĩndwàna gwaKikristi, Loyce.
Itolo—itolo mu kubũka mu lukomano, itolo fiyo…Ku milungu
lwẽle, pamo imilungu mihano-na-mibili, kingikingi bo ulo,
itolo afĩmbilisigwàga ukulãmbalàla nkitala ku lisiku pamo
mabili, muketile, kisita nabumo ubumelelìgwe. Muketile? Billy,
itolo ukuyãbania amakadi amanãndi, kangi itolo alepulìgwe ku
tupatu.
51 Lõli, muketile, u busito bõsa bukulãmbalàla pa une.
Une ngufĩmbilisìgwa ukusũbìla pa umwe ukwĩputila une.
Muketile? Palubafu pa ikyo, abẽne bikwĩyobéla ukuti—
ukuti amaminiti malongo mabili ga—ga kulũmbilíla, pãsi
pa bupakígwe, bukufwãnikisigwa ni sala lwẽle isya mbombo
ngafu, ku mbili gwãko. Une ngulumbilila ukufuma ku sala
ibili mpaka itatu ubusiku bumo; utubalilo tumo katatu pisiku.
Muketile?

52 Kangi polelo ngimba bule imboniboni yimoyene? Imboniboni
yimoyene yilinkupela Ntwa gwitu Yeso ukuya monywa. Uko
ko kutalusya. I Bãngèli lyãyobìle unkĩkùlu apalamaasiisye
umwenda Gwake, aalimpelile Umwene ukuya monywa. Ena,
linga imboniboni yimoyene yisakumpelaga Umwene ukuya
monywa, Umwene, u Mwanundumiana gwa Kyala; bule une,
u ntulwanongwa apokĩgwe ni lipyãna, kyo fiki syãbagìle
ukubõmba malongo matatu ga isyẽne nkilo kimokyẽne?
Muketile? Ikyene kyo…Linga uswe tukwĩmàga itolo nu
kwinogona, ikyene kyo kukinda bundu buligwesa. U mbili
gwa bundu gukabagila ukwimikana nakyo ikyo. Une nguyaga
mu nyumba ya basyutano ku buyobumo, loli ngwikinya
untu gwangu ukulwana ni fibumba. Muketile? Ubwẽne bo—
ubwẽne bo bõnywa ubu ugwe ukabagila…Ubwẽne bo bõnywa
bwãnkàti, muketile, ubu itolo bukukugoga ugwe mõsa.
53 Lilino, lõli ngimba fiki ugwe ubagíle ukugutila polelo?
Une mbagíle ukuyoba iki. Une nguketa Nkundwe na Kalumbu
Cox, pala, Rodney nu nkasi gwake, kangi kalumbu, apa,
ukufuma kunyuma nkati mula, abapinduki abapya. Kilipo i
Kĩsu, itolo panja pala pabuyo bumo, iki linga umwe mubagíle
ukwinogonela itolo mminogono gĩnu nukwẽga ubukẽtelo bwa
Ikyẽne, Ikyẽne kyo kĩndu kyãlwĩmiko ukukĩndafyosa. Ikyẽne
kyo kyãntẽngo gwa lwiyũlo lulilõsa ulu uswe tukubĩkapo pãnja.
Muketile?
54 Lilino, bo ngãli ukwĩputíla ababine, une mbagíle ukuyoba
iki:
55 Bule linga u mwãna unnini, bo akene kakãli kakapãpígwa,
unko uswe twẽge ikyo, u mwãna unnini uyu ãli nu bumi mũnda
mwa mãma, kuli i myesi mihano-na-mina igi, kangi u mwãna
unnini yula ãbagile ukwinogona? Ikyene kibagile ukuyoba,
“Ugwe umenye fiki? Abene bikumbula une ngwĩtẽndekèsya
ukupãpigwa. Ena, ngimba une ngubombaga fiki panja pala?
Une ngamanya nakimo lõli u buyo ubu ubu une ngwitugasya
apa. Une ngwãgàmo amaka gãngu ukufuma nkati. Kangi
ngwãkwĩtũgasyàga bulebule pãnja pala? Abẽne bikumbũla une
liliko i lisuba ili likumulika. Abẽne bikumbũla une ukuti abãndu
pala bikwẽnda ukusyũngutila. Kangi une ngamanya nakimo
lõli itolo bu buyo ubu apa. Iki kyo kyosa une mmenye, papapa
apa mu—mu mbapo ya mãma gwãngu. Kuno ko kũko une
natwãlìgwe nkati. Kuno kyo kyõsa une mmenye, mo munomumo
mu mbãpo iyi. Kangi abẽne bikumbũla une ukuti kuliko itolo
ifwãsi ukõlokana ni ifwãsi!”
56 Ena, u mwãna unnini yula abãgíle ukuya nulutende
ku bufwe, ukupãpígwa. Ngimba uko kutalusya? Akẽne
kikuyaga nulutende ku bufwe, panongwa yakuti akẽne
kakwisa mbuyo akẽne katikumanya ukufwana nakimo, iki
kyo kyapamwanya, maelifu-elifu ga tubalilo kyãpamwànya,
kũko akẽne kakwĩtũgàla. Akẽne kakabagìla ukumanya iki

ikyẽne kyo kyãkufwãna na fyõsa fiki, akẽne kabagìle ukuyoba,
“Bulebule, kyo fiku une ngwãkubõmbàga?” Akẽne kikuyaga
kãlutènde ku bufwe, uku pãpìgwa, loli uswe twe tuli nu bumi
panja apa, ena, uswe twe twãli kunyuma kula akabalilo kamo,
uswe tukabagìla mu njila nayimo ukugomokela kula, uswe
tutikulõnda ukubũka ukugomokela mũnda mwa mãma kangi
mma. Muketile? Umma, uswe tutikulõnda ukubõmba ikyo.
57 Kangi iyo yo njila itolo ikyene kiyilile akabalilo kako uswe
tukufwa, mwinangu. O Kyala! Muketile? Ugwe kupãpígwa mu
Buyo. Ugwe ukayamo siku Kula. Ugwe ukabagíla ukupilikisya
Ikyene, bo bukulumba buki Ikyene kiyĩlìle. “Ngimba kikuyaga
bulebule—bulebule ikyẽne pãnja Kula? Une…” Kangi ikĩndu
kyẽne iki kikumbela une ukusyãgània, pamo ugwe ukusyãgània,
ko kala akanini akapalamasye ka Bũmi, ngati u mbepo ikwĩsa
nkati mwa mwãna nkati mwa mũnda mwa nna. Muketile?
Iyene yo njila yene iyi uswe tubagíle ukupilikisya kyo fiki i
Kisu ikikulumba kila panja pala, akabalilo kako bukayapo
nabumo ububine, kisita busulumanie, kisita bufwe, kisita
ngulilo ingãngàle, umma nakimo. O, mwe!
58 Fiki, akabalilo kãko ugwe akabalilo kamo kufika ukukilania
Kula, ugwe ukabagilámo siku ukugomokela ku buyo bo ubu,
ukusita ukukĩndàpo u mwãna ãbagìle ukulõnda ukugomokela
ku lwãnda lwa nna. Muketile? Ikyene kyo kikulumbapo fiyo
pa Lubafu ulungi, muketile, panja Kula. Uswe tukabagila
ukupilikisya Ikyene, naloliloli umma, uswe tukabagila. Fiki,
mũmo umwãna unnini yula ali kumbenu kwa kwĩnogòna
kulikõsa, momũmo uswe tuli kumbenu kukupilikisya kulikõsa
isya iki kila kisakuyaga pãnja Kula, muketile, panongwa yakuti
uswe tuli mũndamwakĩsu, twĩtẽndekísye ukupapigwa akabalilo
kamo, mu Kitãngalála ikipya, mu Kĩsu ikipya.
59 Kangi iyo yo njila iyi une ngwipilikila ukufwana ni
mboniboni sila ni findu bo ifyo, pamo fikuti kilikyosa iki
kyãboníke kwa une ilisiku lila akabalilo kãko une nãlobwíke
kwĩsìlya, itolo panja, nukukeeta iki Kila kyaali, kangi polelo
ukugomokela nkati muno.
60 Ngimba umwe mubagíle ukwinogonela ukuya mwãna
kangi—kangi gwãli nu—nu bumanyi iki, mũmo kyãyĩlìle
kyalwĩmíko iki kyãli ukwẽnda ukusyungutila, ukukẽta imipiki
gikumela, i njuni sikwĩmba, i lisuba likwãka, kangi u bũmi bo
ulu, kangi polelo ukufimbilisigwa ukufũngìgwa mũnda? Fiki,
ugwe ukabagìla ukulõnda ukugomokela, na panandi.
61 Ena, polelo, uswe, ubwĩtu—ubwĩtu ubwĩnogonelo bubagìle
ukuya busililike, busyũmbutikila mmwanya, pamo gela
ukwĩnogòna isya iki kili kili ukukilania Kula. Akabalilo kako,
i Lisimbo likuti, “Ikisige kikaketa, imbulukutu yikapilika,
pamo lumo kĩngílèmo siku mu ndumbula ya mũndu iki Kyala
ali nakyo ku bẽne, mbukyũngilo, aba bãnganíle Umwẽne.”

Muketile? Polelo uswe tumenye ukuti ikyene kyo kyalwimiko pa
Lubafu ulungi. Ilisiku limo, ubufwe, iki uswe tukukõléla bufwe,
isakutupa uswe u Bupãpígwe ubupya, kangi uswe twisakwisaga
mu Kisu ikingi, pa Lubafu ulungi.
62 Nkundwe George, ugwe utisakuya nkãngàle, undemali
ukusyũngutìla, ukukilania Kula. Kangi Nkundwe na Kalumbu
Spencer, kangi bamo ngati bamo mwa uswe bakusipo, na fyosa
bo ifyo, kangi uswe twisakuyaga bakeke kula kwabwilanabwila.

Ugu gwaiyo’…ugu unselekesye gwa nyõfu
une nĩsa kusatusya, nu kufyũka

Nu kukola i kyabupõnjòli kyabwilanabwila,
Nu kuywẽga, bo ngukĩnda mu mbepo,
“Kulagana, kulagana, isala innoge iya
lwĩpúto!”

63 Ikyẽne kyo kimalike, polelo. Kangi mma ikilo indali isya
kwĩpùta, kangi mma. Itolo ingilaga mu ngulilo ya butubwa,
iyabuhobofu ukuya Kula, komma ku kyinja kimo itolo, pamo
malongo mahano, pamo ifyinja elifu-elifu, loli uswe twãli
Kula ifyinja i billioni mia yumo, uswe tutisa kuya twãndile
na panandi. Ikyo kyo ikyene. Popãpo nongwa ya fiki uswe
tutikufĩmbilisígwa ukuya bahobofu ulubunju ulu? Nongwa ya
fiki uswe tutikusangaluka? Nongwa ya fiki uswe tulingẽgàga
ulusako lwa kilikyõsa ikĩndu ikikulumba Kyala atupele uswe?
64 Apa lulipo ulubumbulusyo Lwakyala. Nongwa ya fiki Yeso
ãng’wãlaga; ukuswanyulania ikifwãni lõsa, ikuyoba, “Kikayako
ni kindu nakimo ku kyene”? Umwẽne ikung’wala umbili Gwãke
pãsi pala, imbãmbo silinkunãngísya mõsa, ukuti, “Ni fulale
Syãke uswe twabumbulusígwe.” Unko uswe tungalepulania
ikipĩcha mosa, ulubunju ulu. Unko uswe tũbatìle Ikyẽne,
ukwĩtikìsya Ikyẽne.
65 Lilino, nkundwe, kangi aligwesa gwa umwe lilino uyu
ikuyaga pakwĩputilígwa, linga umwe itolo mukwisa kwima
ukusyungutila i kigemo. Akabalilo kãko i ndumi yãbũkíle
panja, utubalilo tunãndi pabutasi, ukwisila mu kusanusya kangi
mu ndimi, ukuti uswe tubagile ukubika amaboko pa babine
nukuketa imbombo isyamaka sya Kyala.
66 Lilino, nkundwe gwitu, ugwe utikufimbilisigwa ukwima
mmwanya, nkundwe, pala ulãmbalèle pa kitala. Uswe tukwisaga
kwa ugwe.
67 Loli linga balipo balibosa abangi apa ukwiputililígwa,
kulõnda ukwima ukusyungutila ikigemo, akabalilo kako
nkundwe na une tukwiputa kangi tukubika amaboko pa babine,
ugwe isaga itolo kunokuno lilino. Kangi kumbukilaga, ũbatìla
ikibonekelo kila, “Ni fulale Syãke uswe twãbũmbulusìgwe.”
68 “Une ndikukipilikisya ikyẽne, Ntwa.” Naloli, ugwe
utikubõmba. Ugwe ukãli uli mũnda mwa kĩsu tãsi.

69 Lõli Umwẽne ãtẽndíke itẽndekésyo sila. Kangi Umwẽne
akãbagíle ukwẽga…Nongwa ya fiki Umwẽne ãng’wãlìgwe?
Itolo ukulepulania i kifwãno lõsa, pamo ukulepulania u
lwĩmbo mõsa, ukutãgila ikyẽne pãnja? Umma, nkulumba.
Umwẽne ãng’wãlìgwe, afulasígwe, nu kusulul’illiopa, ukuti
uswe tubagíle ukubumbulusígwa. Kangi ukwĩsìlamu ikyo, uswe,
“Isyãke ifulale, uswe tubũmbulusìgwe,” aligwẽsa yumo gwa
uswe. Lilino, akabalilo kako umwe mukwisa, ukubungania
ukusyungutila ikigemo ku lwiputo.
70 Lilino, bingi ba iki apa ikyapamwanya-mwanya ikya
busasanionongwa bwa kiMerika, nu kuyoba isyakuti, “Ugwe
kufimbilisigwa ukubomba iki, ukubomba ikyo.”
71 Kilipo ikindu kimokyene une ngulonda ukuya
gwabwanaloli-ndumbula na ugwe, mwinangu. I kĩndu, mũmo
Kyala ikubũmbulusya, kyo pa lwãlo lwa bubõmbèlo ku Mwẽne.
Muketile? Ikyẽne kyo pa lwãlo lwa bubõmbèlo ku Mwẽne. Uswe
tukufimbilisigwa ukwitikisya ububumbulusyo bwitu pa lwalo,
lwa, uswe tukumbombelaga Umwene ukufuma papo uswe
tubumbulusigwe. Lilino, ili Bangeli lyátile, “Lataga isobelo
syinu, yumo ku nnine. Iputila yumo ku yungi, ukuti ugwe
ubagile ukuya mbumbulusigwe.” Muketile? Ulwene lo pa lwãlo,
ugwe kumbombelaga Kyala. Mwe bingi ba umwe apa, lumo,
muli nkayílo ka kufwa, kangi umwe—umwe mukufimbilisígwa
ukufwa linga ikindukimo kitikwisa pa buyo. Polelo une
ngulonda ugwe, mu ndumbula yako…
72 Lilino, uswe tubagile ukõneléla ugwe na mafuta, uswe
tubagíle ukusuma pamwanya pa ugwe, ntimi na une, ukwiputa
ulwiputo ulwa lwitiko, ukubõmba filifyosa ifi uswe tubagile,
loli ikyene kitisakubomba nakanunu nakamo mpaka ugwe
gwimwene gwingilege mbulĩlanìsi na Kristi. Muketile?
Ugwe kufimbilisigwa ukwisa ku bulilanisi bula, ukuti, “Une,
Ntwa…”
73 Une nguketa u—u—u nkikulu unkeke ikwenda pamwanya
pala itolo lilino. Umwẽne ĩsìle kuno, pakaya patali mma ku
nyumba yãngu, ni kindukimo ngati lyũlu, pamo imbungo ya
Hodgkin. Kangi umwene yo gwa Methodisti, nu lwitiko. Une
ngwitika ikyo kyo kutalusya, bule ikyene, kalumbu? Kangi
umwẽne ãli nu bwĩsùle ubunywãmumu lubafu. Kangi lilino pala
umwẽne ikwĩma, abũmbulusìgwe.
74 Une ngumbona Kalumba Weaver imĩle apa, ãli yumo gwa
itolo bubĩbi bwa bãndu ba kansa uyu une ngẽtilèmo siku, mbũmi
bwãngu bõsa. Kangi ikindu kyakwanda une nalindalusisye
umwene, ukuti umwene ikosigwaga mu Ngamu ya Yeso Kristi
nukulãta imbibi syake. Akabalilo kãko une nãlyẽgìle umwẽne
mmĩsi aga apa, une nãfĩmbilisigwàga ukunkolelèla umwẽne;
umwẽne ãli nsekele fĩyo, ingõngi syãke, itolo utũndu utunini
utunãndi. Kangi umwene alyosigwe mu Ngamu ya Yeso Kristi.

Kangi ikyo kyo pabunini fiyo kikindile ifyinja kalongo ifi
fikindilepo, bule, kalumbu? [KalumbuWeaver ikuyoba, “Umma.
Ikyo kyo kili ni fyinja kalongo-na-ntãndatu ifi fikindile.”—
Nsimbi] Ifyinja kalongo-na-ntãndàtu ifi fikindilepo. Ifyĩnja
kalongo na ntãndatu ifya bũmi ubupayigwe, panongwa yakuti
umwẽne ãli gwãkwigàna ukwĩsa mu bupilikilo. Akabalilo kãko
ba banunu-ukukĩnda ba bagànga ukusyũngutila kuno…
75 Fiki, u ngãnga gwãke mwẽne ãlimbũlíle une. Akabalilo
kãko, une nãlimbũlíle umwẽne—nãlimbũlíle umwẽne, ndinkuti,
“Umwẽne abũmbulusígwe.”
76 Alinkuti, “O, o! Umwene isakufwa na kansa, mmilungu
minandi. Komma ukupasya isya ikyo. Umwene isakuyaga
akĩndìle. Imilungu iminandi igi gikĩndíle, umwẽne
isakubũkága.” Kangi umwẽne ãtalíle itolo ukumpa umwẽne
kifuki lisiku limo ukuya mũmi. Kangi apa umwene alipo,
umwisyugu, bo fikindilepo ifyinja kalongo na ntãndàtu, imile
pa kigemo. Fyo fĩngipo filiku mbagìle une ukuyoba, ukwãndisya
nu ukwãndisya, kangi ukwãndisya nu kwãndisya!
77 Lilino, Kyala itolo atikubomba ikyo pa yumo mwa bana
Bake, kangi atikubomba ikyene ku bana abangi. Umwene
ikubomba ikyene ku bana Bake bosa. “Aligwesa uyu iganile
abagìle ukwisa.” Ikyene kyo…Ugwe ubilikiligwe ku Mwene.
Lilino, “Ulwiputo lwa lwitiko lukupoka ababine.” Ilibangeli
liyobile ikyo.
78 Lilino—lilino, linga…ifi une ngulonda ugwe ubombe, ko
kufumusya ubusobi bwako kwa Kyala, nu kuyoba, “Gwentwa,
mbumbulusya une.” Linga ugwe ukãpindwíke siku, paga
indumbula yãko kwa Kristi. Kangi linga ugwe ukósigwamo
siku, mmisi, mu Ngamu ya Yeso Kristi, kilipo ikitubwi
kitendekesigwe. Muketile?
79 Kangi u nkikulu unnini uyu ukukilania u lukindi apa;
akabalilo kãko u nkãnakyala yula ãpindusígwe ni kyẽne.
Akabalilo kako umwene ãlambaléle…Abene balinkutuma
umwene ku kãya ukufuma ku Silvercrest, na TB, ikufwa.
Kangi akabalilo kako une nsulukege kula, kangi u Ntwa apele
imboniboni, alinkuti, “Umwene isakubumbulusigwaga.”
80 Kangi umwẽne ãlinyãgìle une kula, ulubũnju ulukõnge,
Tãta Andrews, kangi itolo alinkũnyũgìla une lõsa. Alinkuti,
“Ulusũbìlo lusyõbi bo ulo, pa nkĩkúlu yula!”
81 Une ndinkuti, “Tata Andrews, ikyẽne kikaya lusũbìlo
ulusyõbi. Unkikulu yo Nkristi. Kangi akabalilo kako umwene
ikufika kukubagìla, umwene ikwisa kukosigwa.”
82 Kangi umwene alinkuti, “Umwene ikufwa.” Alinkuti,
“Une…Umwene abagile bulebule ukutumigwa ukufuma ku
kãya ukufuma ku Silvercrest?”

83 Une ndinkuti, “Nkulumba, ugwe kuketa, ugwe uli…Iki
ugwe kuketela, ugwe kuketa ku iki u dokotala ikuyoba. Une
nguketa iki Kyala ayobile.” Muketile?
84 Lilino, ukwene ko itolo ukukindana, iki ugwe kuketela.
Muketile? Ugwe kuketa iki u dokotala ikuyoba, ugwe naloliloli
gwisakufwa. Lõli ugwe kufĩmbilisigwa ukukẽta iki Kyala
ãyobìle. Lyo lisyu lya ywãni ugwe kuyaga pakwẽga?
85 Bule linga Abraham angali egile aminogono ga dokotala
isya umwẽne ukuya fyĩnja mia yumo mbukusi, kangi ikuyaga
numwãna pa nkasi gwãke, malongo-mahano-na-mana? Ngimba
umwene ãngàli abombile fiki akabalilo kala? Muketile? Fiki, u
dokotala abagile ukuyoba, “Unnyambala yula yo nsyũtàno.” Lõli
Kyala ãlyĩtikísye ku mwẽne ukuya bugolofu, panongwa yakuti
umwẽne ãlitíke Kyala. Muketile? Lilino, ugwe…
86 Kangi u nkĩkúlu ãlitũgéle. Umwẽne ãsũlìle ukõsígwa, i
Ngamu ya Yeso Kristi, panongwa yakuti une ngwinogona
umwene ãli mu luko lumo lwa Methodisti pamo m’Presbeteri.
Umwene alinkwanda ukuya mbinepo kangi mbinepo. Kangi
umwẽne ikwĩsa nu kummwãga Grace Weber, uyu itũgasyàga
papapa, pamo, ikwĩtũgàla kula nalino, umwãnundĩndwàna
gwãke ikubõmba, nselekesye, kangi isaga apa, kangi ãlyõsìgwe
mu Ngamu ya Yeso Kristi, ni sekema, ni mbũngo ya mũlu
gapufwĩkemõsa ukukilania ifibega fyãke na filifyõsa, ni sekema,
mia yumo na mana. Kangi ãlyõsígwe papapa apa, mu Ngamu
ya Yeso Kristi. Kangi umwene mumi itolo ukukilania ulukindi
ukufuma apa. Lumo itugele apa lilino. Ngelengenie ukuketa
linga une mbagile ukumbona umwene, amaminiti manini aga
gakindilepo. Muketile? Ulupilikilo, umwe muketile.
87 Ikyẽne kikaya itolo ukubũka ukusyũtila…une ngukĩndàna
na bamo mwa bakũndwe bĩtu, itolo ukwãla ifiboko pa
iki, kila, kangi i kĩngi, bo lula, nu kuyoba u luko lumo
lwa lwapamwanya-mwanya u lwĩtìko lwĩsa kubõmba ikyẽne.
Ikyo kikaya ikyẽne mma. Ugwe kufimbilisigwa ukuya nu
lwanaloliloli, lwa i Bãngéli, lwĩtíko lwa Mbepo Mwikemo.
Muketile? Ikyẽne kitikubõmba, ikyẽne kitisakukĩndilìla. Ikyẽne
kikaya kyãkukĩndilìla.
88 Iyo yo nongwa une mbagile ukupãlìsya Ntwa ukuti
Umwene andulile une mpaka nalino. I—i—i bũmbulusyo isi
sibonìke pa buyo siyĩle syabwanaloli, panongwa yakuti abẽne
bo babwanaloliloli bãyẽngíle pa ISI SYO IKUTI U NTWA.
Muketile? Polelo abẽne bisakwĩma.
89 Lilino—lilino, ukuya sukulu ya Ndungu innini, une
nagũlilaga itolo i miniti, nguyoba kwa umwe, mpaka abene
bali nu buyo bwabo, pabuyo-na-pabuyo, ukuti uswe tubagíle
ukuya kimyemye lilino. Uswe itolo tulinago amaminiti mabili,
uswe twisakwiputa, ukwanda ukwiputa.

90 Lilino, une ngulonda aligwesa gwa umwe ukwilata
ubusobi bwinu kwa Kyala, nu kufinga kwa Kyala ukuti
ugwe kumbombelaga Umwene nu kubomba kilikyosa iki ugwe
ubagile. Kangi ntimi na une tukuyaga pakwĩpùta, nu kwĩsa
ukubĩka amaboko pa umwe, kangi umwe musisimikísye ukuya
babumbuluke linga umwe mukwitika ikyẽne.
91 Bãbagìle bulebule abãndu bala pa ngìli-sya-balemale,
na bãmapuli, na bãkinùnu, na bafwamaso, pa Ndungu
gukĩndìle pamũsi, itolo bãlyẽndìle ukufyũka ku kigemo,
ukutãgila uko ingili-sya-bulemale syãbo; ukwenda ukufyuka
ku kigemo, amaso gikwisa gikwĩguka, umwe mumenye, bo
lula? Abamia ukubãsania na bamia ba abene! Mpaka, une nãli
fĩyo mõnywa, abẽne kifuki bãli na unwe mbĩmbìgwe ukufuma
pa buyo, itolo nĩmìle, abẽne bikukĩsània. Muketile? U lukĩndi
ulu lwãbagìle ukufikila ukufuma kuno mpaka i Sukulu ya
Sekondale ya Jeffersonville, kifuki, bagolosìgwe mõsa, ukwĩsa
ukukĩndàmo mu lukĩndi. Kangi une ngamanya linga alipo yumo
gwa bẽne, akĩsenie ukukĩndàmo, lõli iki kyãbumbulusígwe.
Muketile? Panongwa yakuti abene bikwisa pa lwalo lwa lwitiko
ulwabwanaloli, ulwabwanaloli ulwĩtìko lwa Kikristi kangi
bikwitika. Abene…Ikyene kikufimbilisigwa ukuboneka.

Lilino inamisya imitu gyinu, aligwesa, ndula une ukwĩpútila
abẽne.
92 Ntwa Yeso, uswe tukutwala kwa Ugwe, ulubunju ulu,
ikilũndìlo iki kĩmìle apa, kikugũlìla, ikya babine, abãmbula,
abãna abalũmbusìgwe. Abẽne bakĩndìlepo pa lusũbìlo lulilõsa,
bĩngi ba bẽne, Ntwa, ubwa bubũmbulusye bwa bagãnga, fiyofiyo
u nyãmbàla uyu alãmbalèle apa pa kitala iki. Ikyẽne kyo
pamo i lipyãna Lyãko pamo umwẽne ikwĩsa pãnja pa kĩsu
mmasiku amanini. Kangi kisita kwilamwa, balipo bamo bĩmile
pa kigemo apa, nu kutikigwa kwa ndumbula kukugũlìla abẽne,
kangi imbũngo, nu nyãmbùlo isi sibagìle ukuswãnyulania abẽne
ukupãgulania.
93 Kilipo ikindu kimokyene, Tãta, ikyo kibagíle ukupoka
abẽne, ikyo kyo, kubuka ukukinda i mbilikanilo ihano apa isya
mbili ugu, kũko abagãnga bãgelíle nulwĩtíko, kisita kwĩlámwa,
ukupoka ubũmi bwãbo; imbungo, kansa, TB, lutamio lwa
ndumbula. Kangi na fyõsa i fimyãtiko, nu tupĩpa, ni fĩndu,
kangi—kangi—kangi imikota gyãkulwàna-ni-mbani, u ndugu
ikwĩbũngània palapala pamwanya nkati, ukwẽga u bũmi bwãbo.
94 Kangi une njobile, Ntwa, une ngwitika, aminogono Gako, ku
bene. Kangi une mbilike u nnyambala yula ikuyoba mu ndimi
ulubunju ulu, kangi ãpele u lusanusyo lula, iki kikubonekaga
umwisyugu. Bamo mwa bene bikukwambililaga ikyene, Ntwa,
naloliloli. Uko ko kutalusya. Une ngwitika ikyene.
95 Kangi lilino, bo kusĩmbígwe mu i Bãngéli, ukuti Davidi, u
ndumiana unnini untimi, ãkẽtesyàga ing’osi sya gwĩse, pãnja

kunyuma ku lulangalanga. Kangi ilisiku limo i ngalamu yãlisìle
mula nu kwẽga kamo mwa bakang’osi ba gwĩse, nu kubopa
ukusõkapo na kẽne. Kangi u ndumiana unnini u ntimi, nu
lwĩtíko, ngimba ãli na fiki umwẽne ukwisa ukulwana ni ngalamu
iyi? Komma indusu ya mwĩsyúgu pamo indusu. Lõli umwẽne ãli
na kafyãta kanini, kangi umwẽne ãbũkíle ukukõnga i ngalamu
yila. Umwẽne alinkugoga ingalamu yila, nukutwãla ing’osi
yila ukugomokela. I kĩndìngo kikwĩsa nkati nu kwẽga yimo;
umwẽne alinkubũka ukukõngèsya i kĩndìngo kila iki kyãbagìle
ukumbongotola umwẽne ku kĩsu. Lõli umwẽne akãlĩnogwìne
isya bunywãmu bwa kĩndìngo, pamo a maka ga ngalamu, pamo
ubwẽngo bwãke, pamo ubusitakubagìla kwa fyãta yila.
96 Loli akabalilo kako umwene imege pankyeni pa Sauli
u mwalafyale, umwene alinkuti, “U mbombi gwãko ãtĩmàga
ing’osi sya gwĩse, kangi i ngalamu yikwĩsa nu kwẽga yimo,
nu kubopèla pãnja. Kangi une ndinkunkongesya umwene
nukuntwala ing’osi ukugomokesya.” Umwẽne alinkuti, “UKyala
yulayula uyu ãlimbãngìle une ukufuma ku kiboko kila, ifyãla fya
kĩndìngo, pamo ifilega fya ngalamu yila, abagìle kangi ukwẽga
uyu unsitakubũtìgwa u Filisti nu kumpapo umwẽne mu kiboko
kyãngu.”
97 Mũmo uswe tumenye akapãngo kakubũka, ukuti umwẽne
nalõli ãgogìle; ãgogìle u nyãmbàla uyu ãli kĩngi, kingi kõsa
nywãmupo ukukĩnda umwẽne ãli, kangi u gwãbwìte. Mũmo
ikyẽne kyãlinswĩgìsye Sauli, u mwãlafyàle unkulumba yula,
u nyãmbàla gwãmaka, mũmo fikuti u ndumiana unnini yula
ãbagíle ukuya nu lwĩtíko mu fyaata. Umma, komma mu fyaata,
lõli mwa Kyala.
98 Lilino, Ntwa, nimile ukusyungutila ikigemo iki, kibikigwe
apa pa kitala iki, yo ng’osi ya Kyala, tung’osi utunini,
mumo ikyene kyayilile, ku Mwene. Abẽne bakõlìgwe lõsa
ni ngalamu yikukõleligwa kansa, i kĩndìngo kikõlelìgwa TB,
imbũngo isĩngi isi syo sibakolìle abẽne, nu kubayugania
abẽne pãnja, nu kubalepulania ku tupatu. Ntwa, une—une
ngufikõnga ifyẽne, na kafyãta akanini kakukõlelìgwa lwĩpùto
lwa lwĩtìko. Ikyene kikaya kĩnywamu fiyomma, loli unemmenye
iki ikyene kibombile. Kangi une mmenye ikyene kikãli yo
Kyala yulayula. Une ngwĩsa ukukõngèsya ifyẽne, ulubũnju ulu,
ukubatwãla abẽne ukugomokesya, Ntwa, ku ndeka sya nkipepo
isyambindimbindi isya bukafu bunu, ukusuluka kifuki amĩsi
amalũlàle ga lutẽngàno, kangi ukusõkàko ku sulumanie syãbo,
ukwĩtìka pa Ugwe.
99 Kangi une ngubũka ukukõnga abẽne, ni kilwĩlo iki
Ugwe gwãpéle ukubũka nkati. “Ulwiputo lwa lwitiko
lukupoka ababine, kangi Kyala isakubasumusyaga abene.
Linga abẽne bãbõmbíle ubutulwanongwa bulibõsa, ubwẽne
bwisakuhobokeligwága abẽne.”

100 Kangi, Tãta, uswe tukubũka lilino ukwãkwãgána nu ndugu,
ukwãkwãgána ni ngalamu, ukwãgana u—u mõhési pa luko
lulilõsa ulu umwẽne alimo, akõlelígwe kansa, TB, imbũngo
ya Hodgkin, ulutamio lwa ndũmbula, yiliyõsa imbũngo iyĩngi.
Uswe tukwisa ukummwaga umwene, kangi ukuntwala kang’osi
uyu ukugomokela ku Nyumba ya Kyala kangi. Mu Ngamu ya
Yeso Kristi uswe tukubũka, ukwãkubõmbèla i fyãta iyi yĩyo
Ugwe utupèle uswe. Yaga na uswe, Tata, akabalilo kako uswe
nuligindiko tukusegelèla kwa Ugwe lilino, mu Ngamu ya Yeso.
101 Une ngulonda umwe mũmilisye imitu gyinu ginamisigwe.
Kangi uswe tukwĩsa ukõneléla na mafuta, nu kubĩka amaboko
pa babine, kangi u lwĩpúto lwa lwĩtíko lwisakupoka ababine.
Nkristi aligwesa nkati muno, bika ulwitiko lwako ku lukindi lwa
lwiputo ulu.

[Ulukindi lwa lwiputo lukumalika pa maminiti matatu
na sinda, mingi mwa masyu ga Nkundwe Branham go
masitakupilikisigwa—Nsimbi]

Mu Ngamu ya Yeso Kristi!
Mu Ngamu ya Yeso Kristi!
I Ngamu ya Yeso!
I Ngamu ya Yeso Kristi!
I Ngamu ya Yeso!
Tãta, une ngukemela u mõhési!…?…
Mu Ngamu ya Yeso Kristi!
Mu Ngamu ya Yeso Kristi!…?…
Mu Ngamu ya Yeso Kristi!
Isaga kangi itika ikyene…?…kangi ikyene

kisakubombigwa!…?…
Ntwa, Ugwe…?…
Kyala…?…

102 Ntwa, Ugwe uli…Ugwe gwãsimbile u lusako. Ugwe gwe
Nkamu, Kristi!…?…Mu Ngamu ya Yeso Kristi!
103 “Ulwiputo ulwa lwitiko lukupoka ababine.” Une ngulonda
Ugwe ubombe ikyene ku mwene. Ntwala umwene agomokele ku
nkikulu unkafu!…?…

I Ngamu ya Yeso Kristi, ntwala umwene ukugomokela!
Mu Ngamu ya Yeso Kristi, ntwala umwene

ukugomokela!…?…
Mu Ngamu ya Yeso Kristi, ukutwala u kalumbu gwangu

ukugomokela.
Mu Ngamu ya Yeso Kristi, ukutwala kangi u nkundwe

gwangu!…?…
Mu Ngamu ya Yeso Kristi!…?…

Mu Ngamu ya Yeso Kristi!…?…
Mu Ngamu ya Yeso Kristi!…?…
Ugwe ukãbombilemo siku. U Ntwa akusaye ugwe!
Une ngukibopesya ikyene, ulubunju ulu!…?…

104 Mu Ngamu ya Yeso Kristi, une ngukutwala ugwe
ukugomokela, nu lwĩpúto lwa lwĩtíko, ukufuma
mbupinyígwa!…?…Uswe tukõngeléla u lwĩtíko lwĩtu ku
ifi…?…

Itika itolo;
Ni mitu gyitu ginamisigwe lilino. Lilino:

Itika itolo, itika itolo,
…ifindu fibagile, itika itolo.
O Ntwa, une ngwitika, O Ntwa, une ngwitika,
Fyosa ifindu fibagile…

Unko uswe itolo tufyũsye amaboko gĩtu lilino.
…Ntwa, une ngwitika;
O Ntwa, une ngwitika; Ntwa, une ngwitika,
Fyosa ifindu fibagile, Ntwa, une ngwitika.

105 Gwĩtu Tãta Gwãkumwànya, bala bãbo bãbagìle ukusumuka,
bãfyũsìsye amaboko gãbo, ukuti abẽne bãlĩtikìsye ikyẽne. Uyu
nkundwe uyu ãlambalalága pa kitala, ãfyũkile mmwanya,
ukunãngísya ukuti umwẽne ãlitikísye ulubũmbulusyo lwãke.
Uswe tukwĩtìka, Ntwa, abẽne bo nulutẽngàno bikwẽnda
ukugomokela lilino ku ndeka syafipèpo isyambindimbindi, mula
mmĩsi amalũlàle, ukuya kanunu kangi, ukwisila mu Ngamu ya
Yeso. Uswe tukukupa Ugwe ukupãlisya panongwa ya ikyene.
Ameni.
106 Umma ndaga, Nkundwe Neville, une ngwitugasyaga apa
nukupilikisya ugwe kulumbilila lilino.
107 [Pabutasi mu bulũmbilìli ubu Nkundwe Branham ãsõswìle a
“kasomeke akanini” aka Nkundwe Thomas R. Nickel, u Nsimbi
gwa i Lisyu lya Banyãmbàla Banongwainunu Yõsa, kãbikìgwe
pa lyãni ilya kapango, aka kakuyoba iki: “UKUFWANA NI
KIFWANI PA KIKÌNGO KYAPANKYENI: Mu Masiku ga i
Bãngèli, bãlipo abanyãmbàla ba Kyala aba bãli basololi kangi
bakẽti. Lõli mu bõsa u Busìmbe Ubwĩkèmo, nayumo gwa
aba ãli nu butumigwe ubukulumbapo ukukĩnda bula ubwa
William Branham, u nsololi kangi nkẽti gwa Kyala, yũyo
ikifwãni kyãke kikuboneka pa kikĩngo ikyãpankyèni ikya
busõsye ubu bwa Lisyu lya Banyãmbàla Banongwainunu Yõsa.
Branham abõmbelígwe na Kyala, mu Ngamu ya Yeso, ukusyusya
abafwe!”—Nsimbi] 

